
Parlament Ewropew
2019-2024

Kumitat għall-Affarijiet Legali
Il-President

12.12.2023

Is-Sa Anna Cavazzini
President
Kumitat għas-Suq Intern u l-Ħarsien tal-Konsumatur
BRUSSELL

Suġġett: dwar il-proposta għal Regolament tal-Parlament Ewropew u tal-Kunsill li 
jemenda r-Regolamenti (UE) Nru 1024/2012 u (UE) 2018/1724 fir-rigward tal-
użu tas-Sistema ta’ Informazzjoni tas-Suq Intern u l-Gateway Diġitali Unika 
għall-finijiet ta’ ċerti rekwiżiti stabbiliti bid-Direttiva (UE) .../... tal-Parlament 
Ewropew u tal-Kunsill dwar l-assoċjazzjonijiet transfruntiera Ewropej 
(COM(2023)516 – C9-0327/2023 – (2023)0314(COD))

Sinjura President,

Waqt il-laqgħa tat-23 ta’ Ottubru 2023, il-Koordinaturi tal-Kumitat għall-Affarijiet Legali 
ddeċieda li jagħti opinjoni, f’konformità mal-Artikolu 56+ tar-Regoli ta’ Proċedura, dwar il-
proposta għal Regolament tal-Parlament Ewropew u tal-Kunsill li jemenda r-Regolamenti 
(UE) Nru 1024/2012 u (UE) 2018/1724 rigward l-użu tas-Sistema ta’ Informazzjoni tas-Suq 
Intern u l-Gateway Diġitali Unika għall-iskopijiet ta’ ċerti rekwiżiti stabbiliti bid-Direttiva 
(UE) .../... tal-Parlament Ewropew u tal-Kunsill dwar l-assoċjazzjonijiet transfruntiera 
Ewropej. L-opinjoni ġiet attribwita lill-Grupp tal-Ħodor/Alleanza Ħielsa Ewropea u s-Sur 
Sergey Lagodinsky ġie nnominat bħala r-Rapporteur. Madankollu, sabiex tiġi rispettata l-
iskeda ta’ żmien tal-Kumitat IMCO kif ukoll wara n-natura pjuttost teknika, konċiża u mhux 
kontroversjali tal-proposta, il-Koordinaturi ddeċidew fid-29 ta’ Novembru li jibdlu l-format 
tal-opinjoni skont l-Artikolu 56+ f’ittra filwaqt li jżommu l-istess Rapporteur. 

Suġġerimenti:

Matul il-laqgħa tiegħu tal-11 ta’ Diċembru 2023, il-Kumitat għall-Affarijiet Legali 
għaldaqstant iddeċieda, bi 18-il vot favur, 0 kontra u bl-ebda astensjoni1, li jistieden lill-

1 Il-Membri li ġejjin kienu preżenti għall-votazzjoni finali: Sergey Lagodinsky (Viċi President), Marion Walsmann 
(Viċi President), Raffaele Stancanelli (Viċi President), Alessandra Basso, Iban Garcia del Blanco, Ilana Cicurel, 
Pascal Durand, Pierre Karleskind, Antonius Manders, Maria Manuel Leitão Marques, Karen Melchior, Sabrina 

Kumitat għas-Suq Intern u l-Ħarsien tal-Konsumatur, bħala l-kumitat responsabbli, biex iqis 
l-elementi elenkati f’din l-opinjoni, fit-tħejjija tar-rapport tiegħu. 

Ir-Regolament propost jakkumpanja l-proposta għal Direttiva dwar l-Assoċjazzjoni 
Transfruntiera Ewropea (ECBAs), u għandu jappoġġa kooperazzjoni amministrattiva 
effiċjenti u l-iskambju ta’ informazzjoni bejn l-awtoritajiet kompetenti tal-Istati Membri fir-
rigward tal-ECBA sabiex jikkontribwixxi għall-implimentazzjoni u l-applikazzjoni tad-
direttiva proposta. Għalhekk huwa importanti li l-Parlament Ewropew u l-Kunsill iħarsu lejn 
iż-żewġ strumenti flimkien bħala parti mill-istess pakkett biex jiżguraw il-koerenza u l-
konsistenza.

F’dak ir-rigward, il-Kumitat għall-Affarijiet Legali jilqa’ l-proposta tal-Kummissjoni għal 
Regolament u l-bidliet issuġġeriti għar-Regolamenti dwar is-Sistema ta’ Informazzjoni tas-
Suq Intern u l-Gateway Diġitali Unika, u jqis li huma meħtieġa biss emendi minimi. 
Għalhekk, l-elementi li għandhom jitqiesu kif miftiehem mill-Kumitat għall-Affarijiet Legali, 
huma dawn li ġejjin:

1. Il-premessa 2 fiha żball tekniku meta tagħmel referenza għall-Artikolu 30 dwar il-
proċedura tal-Kumitat minflok l-Artikolu 28 dwar l-IMI. Għaldaqstant għandha tiġi 
emendata kif ġej:

(2) Skont l-Artikolu 30(2) tad-
Direttiva COM(2023)516, il-
kooperazzjoni amministrattiva u l-
iskambju ta’ informazzjoni bejn l-
awtoritajiet kompetenti tal-Istati 
Membri għandhom jiġu implimentati 
permezz tas-Sistema ta’ Informazzjoni 
tas-Suq Intern (“is-sistema IMI”) 
stabbilita bir-Regolament (UE) Nru 
1024/2012 tal-Parlament Ewropew u 
tal-Kunsill5 . Għal dik ir-raġuni, 
jenħtieġ li l-proċeduri ta’ kooperazzjoni 
amministrattiva meħtieġa jiġu stabbiliti 
fis-sistema IMI.

(2) Skont l-Artikolu 28(2) tad-
Direttiva [COM(2023)516], il-
kooperazzjoni amministrattiva u l-
iskambju ta’ informazzjoni bejn l-
awtoritajiet kompetenti tal-Istati Membri 
għandhom jiġu implimentati permezz tas-
Sistema ta’ Informazzjoni tas-Suq Intern 
(“is-sistema IMI”) stabbilita bir-
Regolament (UE) Nru 1024/2012 tal-
Parlament Ewropew u tal-Kunsill5 . Għal 
dik ir-raġuni, jenħtieġ li l-proċeduri ta’ 
kooperazzjoni amministrattiva u tal-
iskambju ta’ informazzjoni meħtieġa 
jiġu stabbiliti fis-sistema IMI.

2. L-Artikolu 1 tal-abbozz ta’ Regolament jikkonċerna l-inklużjoni tad-Direttiva dwarl-
ECBAs bħala punt ġdid fl-Anness tar-Regolament (UE) Nru 1024/2012 dwar is-
Sistema IMI. Bl-użu ta’ sistema diġitali diġà eżistenti għall-kooperazzjoni 
amministrattiva, jiġi evitat piż leġiżlattiv, amministrattiv u finanzjarju addizzjonali u 
jappoġġa l-funzjonament tas-suq intern għall-assoċjazzjonijiet. Għalhekk, il-Kumitat 
iqis li ma hemm bżonn tal-ebda emenda għal din id-dispożizzjoni fl-abbozz ta’ 
Regolament.

3. L-Artikolu 2 tal-abbozz ta’ Regolament ikopri emendi għar-Regolament (UE) 
2018/1724 dwar il-Gateway Diġitali Unika. Dan jespandi l-użu tal-Gateway Diġitali 

Pignedoli, Jiří Pospíšil, Franco Roberti, Caroline Roose (għal Marie Toussaint skont l-Artikolu 209(7)), Axel Voss, 
Tiemo Wölken, Javier Zarzalejos.

Unika fid-dawl tal-aċċess għall-informazzjoni u s-servizzi għas-soluzzjoni tal-
problemi lil hinn miċ-ċittadini u n-negozji għal persuni ġuridiċi għajr in-negozji, biex 
jinkludi b’mod partikolari l-ECBAs futuri. L-emendi proposti mill-Kummissjoni 
Ewropea qed jirriflettu din l-espansjoni b’mod legalment sod u teknikament korrett, 
inkluż billi jressqu oqsma addizzjonali ta’ informazzjoni fl-Anness I tar-Regolament 
(UE) 2018/1724 li jikkonċernaw eżattament l-istess oqsma inklużi f’dak l-Anness 
għan-negozji. Dan jappoġġa t-trasparenza tal-operazzjonijiet tal-ECBAs kif ukoll il-
ħolqien ta’ kundizzjonijiet ekwi u parteċipazzjoni aktar ugwali fis-suq intern għall-
ECBAs meta mqabbla man-negozji. 

Għalhekk, il-Kumitat iqis li ma hemm bżonn tal-ebda emenda għal din id-dispożizzjoni fl-
abbozz ta’ Regolament. 

Dejjem tiegħek,

Adrián Vázquez Lázara

ANNESS: ENTITAJIET JEW PERSUNI
LI R-RAPPORTEUR IRĊIEVA KONTRIBUT MINGĦANDHOM

Ir-Rapporteur irċieva kontribut mingħand l-entitajiet jew il-persuni li ġejjin fit-tħejjija tal-
opinjoni, sal-adozzjoni tagħha fil-kumitat:

Entità u/jew 
persuna

Allianz “Rechtssicherheit für politische Willensbildung” e.V.
Alzheimer Europe
Caritas Europa
CEDAG - European Council of Associations of General Interest
Centre Français des Fonds et Fondations
Civil Society Europe
Deutscher Caritasverband e.V.
E.A.N. - European Ageing Network
EASPD - L-Assoċjazzjoni Ewropea ta’ Fornituri ta’ Servizzi għal Persuni b’Diżabilità
ECNL European Center for Not-For-Profit Law Stichting
EPR - Pjattaforma Ewropea għar-Riabilitazzjoni
ESU - Unjoni Studenti Ewropej
Eurodiaconia
European Alternatives
Il-Forum Ċiviku Ewropew
Assoċjazzjoni Ewropea għall-Ġbir ta’ Fondi, COFACE 
FEANTSA - Federazzjoni Ewropea tal-Organizzazzjonijiet Nazzjonali li Jaħdmu mal-Persuni 
mingħajr Dar
France générosités
Human Rights Cities Network
Il-Kunsill Irlandiż għal-Libertajiet Ċivili
Le Mouvement associatif
Maecenata Stiftung
Ökotárs - Fondazzjoni Ungeriża ta’ Sħubija Ambjentali
Philea
L-Uffiċċju tas-Salib l-Aħmar tal-UE
Samaritan International
Social Services Europe

Il-lista ta’ hawn fuq hija mfassla taħt ir-responsabbiltà esklużiva tar-Rapporteur.


